
Parama Stutih

પરમસ્તુતિઃ

મૌક્તિકાઙ્કુરકલ્પદંષ્ટ્રમુખામ્બુજં  પ્રલયામ્બુજં
ચક્રશઙ્ખવરાભયચ્છવિમત્કરં સુયશસ્કરમ્ ।
રત્નરાજિવિરાજિવૃત્તશિરોધરં ધરણીધરં
પોત્રિરૂપિણમચ્યુતં પ્રણતોઽસ્મિ તં સુખદસ્મિતમ્॥ ૧॥
અઙ્કહીનનિશેશબિમ્બસમાનનં નિજમાનનં
શઙ્ખમાલ્યસુબોધપુસ્તકધારિણં  મધુવૈરિણમ્ ।
કુઙ્કુમાઙ્કિતચન્દનોજ્જવલકન્ધરં  શ્રુતિમન્દિરં
કિઙ્કરીકૃતવિશ્વમશ્વમુખં ભજત્સુખદં ભજે॥ ૨॥
નીલશૈલવિશાલવપ્રલસદ્ભુજાન્તરસદ્ભુજા-

બાલ્યમાનુષસક્તભૂલલનાશ્રમઘ્ન જિતશ્રમ્ ।
માલતીમણિમઞ્જુમાલ્ય  સરોજનેત્ર ગુરો જને
કોલરૂપ ભવન્તમીશ નતોઽસ્મિ તં સુખદસ્મિતમ્॥ ૩॥
હારશોભિવિશાલવક્ષસમીશ્વરં તમનશ્વરં
વારિજાતસુજાતપત્રવિલોચનં કૃતસેચનમ્ ।
શારદામ્બુદસન્નિભં સકલોન્નતં સુજનૈર્નતમ્ ।
પારવર્જિતશૌર્યમશ્વમુખં   ભજત્સુખદં ભજે॥ ૪॥
જાતરૂપમયાગ્ર્યમધ્યવિભૂષણં ભવભીષણમ
પીતવસ્ત્રવિષક્તસદ્રશનોર્જિતં   મલવર્જિતમ્   ।
આતતાયિસુરારિસઞ્ચયભઙ્ગદં  કનકાઙ્ગદં
ખ્યાતસૂકરરૂપિણં પ્રણતોઽસ્મિ તં સુખદસ્મિતમ્॥ ૫॥
પદ્મરાગવિરાગકિઙ્કિણિમેખલાઞ્ચિતમેખલા
સાધ્ય બુદ્ધિરિયં વરોદરબન્ધન સ્મરતાં ધન ।
ત્વાદ્ય ચિન્તયદુદ્યદર્કસમામ્બરં ગતડમ્બરં
તદ્વરાય ભવન્તમશ્વમુખં ભજત્સુખદં ભજે॥ ૬॥

પરમસ્તુતિઃ

મૃદ્વિભેન્દ્રકરોપમાઙ્કગવલ્લભં સુરવલ્લભં
સ્નિગ્ધજાનુયુગં મનોહરજઙ્ઘમુદ્ધૃતજઙ્ગમમ્   ।
પદ્મશોભિપદાનખીકૃતનાગમાન્યઘનાગમા-
વેદ્યમદ્ભુતસૂકરં પ્રણતોઽસ્મિ તં સુખદસ્મિતમ્॥ ૭॥
વર્તુલોરુયુગં મનોરમવૃત્તજાનુમવૃત્તજા
સ્તુત્યકોમલપુષ્ટજઙ્ઘમહીનતલ્પમહીનતમ્  ।
રક્તશારદચારુપદ્મલસત્પદં નિગમાસ્પદં
દૈત્યવાર્ધિમહૌર્વશ્વમુખં   ભજત્સુખદં ભજે॥ ૮॥
વાદિરાજયતીરિતા હયવક્ત્રભૂધરવક્ત્રભૂ
ર્વેદવાગિવ પાવની પરમસ્તુતિર્ગુણવિસ્તૃતિઃ ।
સાદરં પઠતાં સતાં હરિપાદપેશલપાદપે
સાધુભક્તિલતાં સ્થિરીકુરુતેતરામવૃતેતરા॥ ૯॥
ઇતિ શ્રીમદ્વાદિરાજપૂજ્યચરણવિરચિતા
પરમસ્તુતિઃ સમ્પૂર્ણા ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

